
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


সোনার বৃষ্টি ঝরছে সিন্ধু উপত্যকায়

মন্ত্র বলে দিগ্বিজয়ী বীরেন্দ্রানীর,

অমৃতস্য পুত্ররা কেউ বুভুক্ষু নয়,

তাদের দু'চোখ জ্বলছে প্রভাত সূর্য্যালোকে!


ভাবতে কি দোষ পরাক্রান্ত মহারাণীর

অশ্ব ছোটে লক্ষ্যে প্রবল পরাক্রমে

কারণ, এটা আমারই এক স্বপ্ন-প্রদোষ,

মন্ত্রে আমার ধূলোয় সোনার বৃষ্টি হবে!








নির্বাসন দিওনা আমায়



নির্জনতা চেয়েছি বলে
নির্বাসন দিওনা আমায়!

গাছ, ফুল, নদী, পাখী, মৌসুমী সমীর,

মানুষ এবং এই মানুষের অনুষঙ্গ—

আমি চিরদিন ভালোবাসি।

একাকী নির্জনবাস

তবু মাঝে মাঝে আমাকে প্রলুব্ধ করে

বেলা অবেলায় তাই

মানস-সরসী তীরে নির্জনে একা
সুখ দুঃখ নিয়ে খেলা করি।

তাই বলে' ভুল করে

নিজগৃহে পরবাসী কোরোনা আমায়
নির্বাসন দিওনা আমাকে!

	        এই পাতাটি অন্য কোনো ভাষায় উপলব্ধ নয়।

